
ҚОСТАНАЙ ҚАЛАСЫНЫҢ  
КЕЙБІР ЛАНДШАФТТАРЫНЫҢ ҚҰСТАРЫ 

МЕН ОРНИТОФАУНАСЫ

Ұсынылған мақалада Солтүстік Қазақстан, Қостанай қаласының құстар фаунасы және 
орнитокешендері талданған. Қоршаған ортаның өзгеруінің жоғары динамикасымен сипаттала-
тын қалалық ландшафтарда құстардың синантропты түрлерінің көбеюінің себептері анықталды. 
Бұл заңдылық қарастырылып отырған Солтүстік Қазақстан шекаралары үшін зерттелмеген. 
Алынған мәндердің негізінде құс тұрғындардың Қостанай қаласы ареалдарын, қала аумағында 
орын ауыстыру маршруты бағаланып, биоалуантүрлілігі, молшылығы жайлы санақ мәлеметтері 
талданған. Жұмыста жаңадан салыңған қала аудандарының пайда болуына, сондай-ақ салынған 
аумақтардың сапалық өзгеруімен көптеген түрлердің тіршілік ету ортасы мен олардың көші –
қон процестерінің шекаралары өзгеретіндігі айқын көсетілген аналетикалық тәсіл көрсетілген. 
Зерттеуге алынған ландшафтар- бір қабатты және көп қабатты құрылысты қала аудандары, 
Тобыл өзені жағалауында жаңадан тұрғызылған саябақтары қатысты. Әр ландшафт бойын-
ша жетекші түрлер анықталынып, түрлердің санының азаюына алып келіп жатқан факторлар 
келтірілген. Қостанай қаласының зерттелген урбоэкожүйсі үшін орнитокешендердің жай-
күйі туралы тарихи деректер жоқ. Осы зерттеудің нәтижелері болашақта қалалық ортаның 
факторлық құрамдас бөлігінің трансформациясы кезінде орын алуы мүмкін орнитофаунаның 
және құстардың тұрғындардың өзгеру процестерін сипаттау бойынша одан әрі жұмыс істеуге 
негіз болады.

Түйін сөздер: орнитокешендер, биоәртүрлілік, Солтүстік Қазақстан, Қостанай, қазіргі 
жағдайы.

Ornitocomplexes and avifauna  
of some landscapes of Kostanay

The article analyzes the current species composition of the fauna and bird population of the city of 
Kostanay in Northern Kazakhstan in the winter and autumn periods. In urban landscapes characterized 
by high dynamics of environmental transformation, the reasons for the increase in the number of 
synanthropic bird species have been identified. This pattern has not been studied for the considered 
territory of the cities of Northern Kazakhstan. Based on the data obtained, the areas and habitats in the 
urban ecosystem of Kostanay and the routes of movement in the urban environment were assessed, and 
the species and quantitative composition of birds was analyzed. The work reflects an analytical manner, 
which clearly shows that with the emergence of new urban parts, as well as a qualitative change in the 
built-up area, there is a change in the boundaries of the habitat of many species and their migration 
processes. The landscapes included in the study represent areas of one-story and multi-story buildings, 
new city parks on the banks of the Tobyl River. The leading species in each landscape are identified 
and the factors leading to a reduction in the number of species are listed. It is noted that for the studied 
urban ecosystem of Kostanay there is no historical data on the state of ornithocomplexes. The results of 
this study will serve as the basis for further work to describe the processes of change in the avifauna and 

bird population that may occur in the future with the transformation of the factorial component of the 
urban environment.

Население птиц и орнитофау 
на некоторых ландшафтах города Костанай

В статье анализируется современный видовой состав фауны и населения птиц города Ко-
станай Северного Казахстана в зимний и осенний периоды. В городских ландшафтах, отлича-
ющихся высокой динамикой трансформации среды, выявлены причины увеличения численно-
сти синантропных видов птиц. Эта закономерность не изучена для рассматриваемой територии 
городов Северного Казахстана. На основании полученных данных проведена оценка ареалов и 
обитания в урбоэкосистеме г.Костанай и маршруты перемещений в городской среде, проана-
лизирован видовой и количественный состав птиц. В работе отражена аналитическая манера, 
которая наглядно показано, что с появлением новых городских частей, а также качественной 
сменой застроенной территории, происходит изменение границ обитания многих видов и про-
цессов их миграции. Ландшафты, включенные в исследование, представляют собой территории 
одноэтажной и многоэтажной застройки, новые городские парки на берегу реки Тобыл. Выявле-
ны лидирующие виды в каждом ландшафте и перечислены факторы, приводящие к сокращению 
числа видов. Отмечается, что для изученной урбоэкосистемы г. Костаная отсутствуют истори-
ческие даннные о состоянии орнитокомплексов. Результаты настоящего исследования послужат 
основой для дальнейшей работы по описанию процессов изменения орнитофауны и населения 
птиц которые, могут происходить в будущем при трансформации факторальной составляющей 
городской среды.

Ключевые слова: орнитокомплексы,биоразнообразие, Северный Казахстан, Костанай, совре-
менное состояние.

Кіріспе

 Тіршілікте болып жатқан биологиялық про-
цестер-кеңістікте ғана емес, уақыт бойынша да 
жүріп, өзгеріп жатады. Барлық органзимдер 
биологиялық сағаттарымен уақытты нақты өл-
шей алады. Бұл қызметті атқаратын жүйлерінде 
организмдердің өмірін қамтамасыз ететін био-
логиялық сағаттардың негізі бар циклдардың 
әртүрлілігі қамтамасыз етеді. Қазақстан мемле-
кеті шеңберінде неге жеке организмдердің био-
логиялық ырғақтары, популяцияның ырғағына 
қарағанда әлде қайда жақсы зерттелген деген 
мәселе елімізде жаңа ғылыми зеттерулерге 
негіз. Популяцияны бақылау қиындау, әңгіме 
табиғи жағдайда ұзақ уақытты қамтитын өл-
шемдер туралы болып отыр (онжылдықтарды, 
жүзжылдықтарды қамту). Экологиялық мәсе-
лелермен қатар жүретін популяциялық биоло-
гиялық ырғақтарды үздіксіз зерттеру, болашақ 
биологиялық қордың сақталуына, жүйелі қа-
лыпта болуын бақылауға, өзгерістерді тіркеуге 
мүмкіндік беретін жол.

Өсімдіктер және жануарлар қауымдастық-
тарына жаппай жүргізілген бақылаулардың нә-
тижелері, ағаш діңдерінен немесе кесінділерден 
алынған өзектер, мысалы, мүктердің қалыңдығы 
да ақпарат алуға мүмкіндік береді. Осының бар-
лығы популяцияның тізбегі жайлы мәлемет алу-
ға мүмкіндікті кеңейтеді[1].

Популяцияның циклдары жайлы мәлемет 
көп болған сайын, олардың жыл сайын қай-
талана беретін ырғақтарымен ұқсастықтары 
байқалады. Бұл популяциялық айналымдарды 
 Л.Н.Ердаков былай қалыптастырды:

1. Жануарлардың сандарының өзгеруінің мә-
нісінде жыл сайынғы айналымдардың да үлесі 
бар, олар санақтың қисық сызығын қарастырған 
кезде айқын көрінбеуі мүмкін.

2. Бұндай өзгерістер автономды, бұларға 
сыртқы периодты әсерлердің қатысынсыз, ішкі 
жағдай себеп болады.

3. Популяция бұл автоматты ауытқуы бар 
система ретінде, өзінің ауытқуларын сыртқы 
орта периодты әсерлерімен синхронизациялай 
алады.

4. Санның тұрақты ауытқуы -көптеген попу-
ляциялық бейімделулердің негізі[2].

Ырғақтардың бұндай ерекшеліктері эколо-
гияда нақты мойындалмаған, бірақ әр көзқарас-
тың өзінің жақтаушылары мен даттаушылары 
бар.

Жануарлардың циклдарын санақ динамика-
сында сипаттауды А.Н.Формозов, еңбектерінен 
көруге болады. Бұл жаңалық ғалымдардың әрқа-
шан назарында, бірақ ғалымдардың зерттеуінің 
өзегі деп айту қиын. Ғылыми мақалада молшы-
лыққа әсер етуші факторлар қатысында зерттеу 
жүргізген.

Биологиялық ырғақтардың экологиялық се-
бептерін зерттеу біртіндеп хроноэкологияға ай-
налып бара жатыр және бұл зерттеу жұмыстар-
дың басты мақсаты.

Материалдар және әдістер

Популяция санының өзгеру механизмде-
рінде шексіз айнымалылар болуы мүмкін. Жыл 
сайын реттелудің бейімделуінің жаңа сипатта-
малары пайда болуда [3]. Популяция санының 
сыртқы өзгерістермен реттелуі. Кез – келген 
популяция-бұл кері байланыс жүйесі. Ол өзінің 
сипаттамаларының өзгеруіне сыртқы ортаның 
әсеріне жауап береді, ол интегралды реакция 
ретінде көрінеді, мысалы, санның өзгеруі, гено 
немесе фенотиптік құрамның өзгеруі. Белгілі бір 
аумақтағы даралар саны, яғни популяцияның 
тығыздығы қолайлы әсерлермен артады және 
қолайсыз әсерлермен азаяды[4].

Бұл табиғи-климаттық факторлар ғана емес, 
сонымен қатар жануарлар тұтынатын тағам мөл-
шері, оның сапасы. Азық-түлік тек егінге ғана 
емес, тұтыну қарқындылығына да байланысты 
өзгереді[5]. Мысалы, кейбір шөппен қоректене-
тін түрлер жайылымымен өсімдіктердің одан әрі 
өсуін ынталандырады. Жағдайдың нашарлауы 
дарақтардың бір бөлігін жоюға әкеледі, ал жақ-
сару олардың туу деңгейінің, өмір сүруінің және 
өмір сүру ұзақтығының өсуіне әкеледі.

Э. Пианка сипаттаған санның ауытқуы тура-
лы гипотезалардың ішінде осы ойларға негіздел-
ген дәстүрлі гипотезалар бар: «жыртқыш- жем-
тік», «тамақ мөлшері», «азық-түлік ресурстарын 
қалпына келуі». Сыртқы факторларға баса назар 
аударылатын бұл тәсілді А.М. Гиляров (1990) 
стохастизм деген атау беріп сипаттады[6]. 

Сондықтан қазіргі заманғы жұмыстардың 
едәуір бөлігі сыртқы факторлардың популяция 
динамикасының цикліне әсерін зерттеуге ар-
налған деген қортындыға келуге болады. Биоа-

луантүрлілік пен құстардың саны бүкіл әлемде 
азайып келеді. Құстардың тіршілік ету ортасы, 
олардың тіршілік ету ортасының климаттық фак-
торлары, күнделікті көші-қон ауқымы өзгеруде, 
өйткені орманнаң құстары урбанизацияланған 
ортада көбірек уақыт өткізеді. Қазақстан бо-
йынша қалалық мекендегі жан-жануарларының 
санақтық көрсеткіштерінің сандық хронология-
сын шығару үшін, зерттеу материалдарының же-
тіспейтіндігі мәселесі бар. Басты мақсатқа құс 
тұрғындардың мезгіл бойынша географиялық 
кеңістікте таралуының картографиялық аспек-
тісін жасау [7]. Осы тұрғыда Қостанай қаласы 
құс тұрғындарының санағы 2020 жылдан бастап 
жүргізіле басталды.

Құстар жоғары қозғалғыштығымен және 
санның күрт маусымдық өзгеруімен сипаттала-
тын тұрғындарының тығыздығының динамика-
сымен ерекшеленеді.

Құстарды санау үшін белгіленген шектеулі 
жолдағы маршруттық санақ әдісі қолданылады. 
Алайда, бір жолақта есепке алу молшылық көр-
сеткіштерін төмендетеді, оның нәтижелері құс-
тардың көрінуіне және маршруттың ұзындығы-
на байланысты [8].

Әртүрлі енді жуандықты жолақтарда бір 
уақытта есеп жүргізу, жұмысты едәуір қиын-
датады. Жолақ жіңішке болса, соғұрлым 
маршрут ұзындығы ұзарады. Ол кездесоқтық-
ты жою үшін. Санақ жүргізуші тұрған нүкте-
сінен бастап, кез-келген арақашықтықта бар-
лық кездескен құстарды есепке алынады және 
олар кейін арақашықтық бойынша бөлімдерге 
бөлінеді. Ұя салу кезеңінде торғай тұқымдас 
құстарына санақ жүргізу кезінде самецтардың 
даусын есту қашықтығын есептеу жиі қолда-
нылады.

Санақ жүргізуші құсты назарына алғаш ала-
ған сәттегі қашықтық, яғни бірінші іліккен қа-
шықтық санақққа тіркеледі. 

- молшылығы- қабылданған бірліктердің бі-
ріне (алаңға, қашықтыққа немесе шартты пайда-
ланылған тәуліктік-тұзақ) есептелетін жануар-
лар дарақтарының саны [9]; Санақта кездескен 
жалпы молшылықтың 10% немесе одан да көбін- 
басым түрлер (доминанттар), ал жетекші түр-
лер – молшылығы, биомассасы немесе энергия-
сы бойынша бірінші орында болып табылады. 
Олардың бастапқы санының зерттеуші сипаттау 
мүмкіндіктеріне байланысты шартты түрде ен-
гізеді. Түрлердің иерархиясы бұл жағдайда тек 
үстемдік туралы айтады, ал кейбіреулердің үс-
темдігі және басқалардың бағынуы туралы емес, 
сондықтан көшбасшылық ұғымы үстемдікке 

қарағанда анағұрлым дұрыс және қолайлы деп 
танылуы керек;

-фондық түрлер – барлық тіркелген түрлер, 
олардың молшылығы есептеу бірлігіне есепте-
генде кемінде 1 дарақты құрайды;

Санақ жүргізу барысында кезінде құстар 
нақты байқалу ұзақтығына байланысты бес топ-
қа бөлінеді: 

1) Санақ жүргізушіге жақыннан байқалған
құстар,–25м;

2) Санақ жүргізушіден алыс емес арақашық-
тықта байқалған құстар -26-100 м;

3) Санақ жүргізушіден алыс -101 ден-300 м;
4) Санақ жүргізушіден өте алыс -301 ден

1000 м;
5) Шектентыс алыс – >1000м. Құстардың са-

нақ жүргізушіден арақашықтығы көзбен анық-
талады.

Әр түрлі қашықтықта анықталған құстардың 
санының көптігін төмендетіп алудан сақтану 
үшін А.П. Кузякиныммен (1961) ұсынған тұрақ-
ты көбейткіштерді енгізілді, байқалу қашықтық-
тарын топтаған сыяқты.Тұрақты көбейткіштер: 
жақын дарақтар үшін – 40; алыс емес арақашық-
тықта – 10; алыс жерде – 3; өте алыс – 1; шетен 
тыс алыс – 0,5. Бұл 1 км-дегі құстардың санын 
шығарады. Қабылданған тұжырымдамалардың 
егжей-тегжейлі сипаттамасы Ю.С. Равкин мен 
С.Г. Ливановтың [7] жұмыстарына келтірілген, 
сондықтан жоғарыда зерттеудің негізгі прин-
циптері, түсініктері мен болжамдары қысқаша 
сипатталған.

Қостанай қаласында біз ұзындығы 5 км құс-
тардың мекендейтін жерлері бойынша 3 марш-
рут әзірледік: Абай даңғылы (1), Тобыл өзе-
нінің бойындағы жаңа қалалық саябақтар (2), 
тоғыз қабатты панельдік-кірпіш құрылыс ауда-
ны (3). Таңдалған аудандар Қостанай қаласы-
ның аумағында құрылыстың барлық түрлерін 
сипаттайды: 1-аралас құрылыс, ескі игерілген 
аудан 2 – құрылыстың болмауы, жаңа аудан, 3 
– көп қабатты ғимараттармен жаппай құрылыс,
орташа игерілген аудан. Қостанайдың қалалық 
аудандарының трансформациясы жүз жылға 
жуық уақыт ішінде орын алып келеді. Бұл зерт-
теу қаланың орнитологиялық биоәртүрлілігі-
нің әртүрлі уақыт пен кеңістіктік факторларға 
тәуелділігін және олардың биоәртүрлілікке 
әсерін зерттеді. Есепке алу кезінде құстардың 
саны содан кейін санның тығыздығы туралы 
мәліметтерге аударылады. Есепке сәйкес, до-

минантты және фондық түрлер туралы қоры-
тынды жасауға болады.

1-сурет – Санақ жүргізу барысында  
траекторияны тіркеу жүргізу мысалы

Нәтижелер және талдау

 Қазақстан Республикасы, Қостанай облысы, 
Қостанай қаласы кейбір ландшафтары алынды. 
Санаққа 30 км жер арақашықтығы қатысты. 
Зерттеуге күз және қыс мезгілі алынды. Зерттеу 
нәтижесінде қыс және күз мезгіліндегі құстар-
дың санын, оларға әсер етуші факторларды ба-
ғалауға болады. Күзгі және қысқы кезеңдегі әр 
маршруттағы құстардың санын бақылау нәти-
желері 1-6 кестелерде келтірілген.

2022 жылдың қаңтар айында Абай даңғылы-
ның 1 км2 аумағындағы құстардың жалпы 529 
құс тіркелді. Зерттелетін биотоптың түрлік бай-
лығы 5 түр құрады. Олардың ішінде жалпы мол-
шылықтың доминант түріне: Ала қарға – 43 %, 
Көгершін-39 %, Шауқарға-10%, Сауысқан-8%. 
Құстар популяциясының фондық бөлігін: Қара-
құс-0,2% құрады.

1-кесте – Абай көшесіндегі бір қабатты және көп қабатты құрылысты аудандар 1км2 жерге жалпы құс саны

№ Түр 1км2 жерге молшылығы
1 Ала қарға Cерая ворона C. cornix L. 225
2 Көгершін Сизый голубь Columba livia Gm 205
3 Шауқарға Галка Corvus monedula (L.) 55
4 Сауысқан Сорока Pica pica (L.) 43
5  Қарақұс Орлан-белохвост Haliaeetus albicilla 1

Барлығы 529

2-кесте – Абай даңғылы 2022 жылы күз мезгілінде жасалған санақ. Бір қабатты және көп қабатты құрылысты аудандар 1км 
2 жерге жалпы құс саны

№ Түр 1км2 жерге молшылығы
1 Көгершін Сизый голубь Columba livia Gm 698
2 Үй торғайы Домовый воробей Passer domesticus (L.) 124
3 Шымшық Большая синица P. major L. 71
4 Ақтұмсық Грач Corvus frugilegus 51
5 Сауысқан Сорока Pica pica (L.) 44
6 Дала торғайы Полевой воробей P. montanus (L.) 40
7 Шауқарға Галка Corvus monedula (L.) 17
8 Ала қарға Серая ворона C. cornix L. 3

Барлығы 1048

Күз мезгілі, қараша айы. Қашықтық-5000м. 
Жалпы биоалуантүрлілік 8 түрді құрады. Құс 
тұрғындардың 1 км2 жерге 1048 дарақтардың 
саны тіркелді (кесте 2). Күз мезгілінде жасал-
ған санақтан популяцияның доминант түрі: 
Көгершін 66-%,Үй торғайы-12%. Құстар по-
пуляциясының фондық бөлігін: Шымшық-7%, 
Ақтұмсық-5%, Сауысқан-4%, Дала торғайы-4%, 
Шауқарға-2%, Ала қарға -0,2% құрады. Санаққа 
ілінген құстар саны қыстағы жүргізген санаққа 
қарағанда 1,98 есе жоғары.

Бір қабатты және көп қабатты құрылысты 
аудандар аймағында жетекші құс көгершін бол-
са, Тобыл өзені жағалауында орналасқан жаңа 
саябақта көгершін саны 13,7 есе түсті. Жалпы 
популяцияның 6% құрады. Бірақ тұрғын үй орта-
ларына қарағанда түрлердің ассортименті кеңей-
гені байқалады мысалға жалпы популяцияда ше-
тенді торғай 2,8 %, шауқарғаның басымдылығы 
байқалған -38%. Бұл антропогендік трансформа-
цияға қарқынды ұшыраған саябақтардың бұталы 
дала[10] жерлерінің сақталғаны есебінен.

3-кесте – Тобыл өзенінің бойындағы жаңа қалалық саябақтар. Қыс мезгілі, ақпан айы санағы

№ Түр 1км2 жерге молшылығы
1 Сауысқан Сорока Pica pica (L.) 120
2 Шауқарға Галка Corvus monedula (L.) 96
3 Көгершін Сизый голубь Columba livia Gm 15
4 Ала қарға Серая ворона C. cornix L. 11
5 Шетенді тоғай Рябинник T. pilaris L. 7
6 Шымшық Большая синица P. major L. 2

Барлығы 251

4-кесте – Тобыл өзенінің бойындағы жаңа қалалық саябақтар. 2022 жыл қараша айы

№ Түр 1км2 жерге молшылығы
1 Кәдімгі суықторғай Снегирь Eurasian bullfinch 157
2 Шымшық Большая синица P. major L. 30
3 Сауысқан Сорока Pica pica (L.) 26
4 Дала торғайы Полевой воробей P. montanus (L.) 26
5 Кіші дақты тоқылдақ Малый пестрый дятел Dendrocopos minor 17
6 Көгершін Сизый голубь Columba livia Gm 13
7 Ақ шымшық Князек Cyanistes cyanus 7
8 Серая ворона Ала қарға C. cornix L. 3

Барлығы 279

Күз мезгілінде жасалған санақта жалпы құс 
тұрғындардың саны 1 км2 жерге 279 дарақ тір-
келді. Кәдімгі суықторғай- 56%, шымшық- 11%, 

сауысқан- 9%, дала торғайы- 9%, кіші дақты то-
қылдақ-6%, көгершін-5%, князек-3%, Ала қарға- 
1% жалпы санаққа тіркелген популяция.

5-кесте – Массивті тоғыз қабатты панельді және кірпіш құрылыстар. 2022 жыл ақпан айы санағы

№ Түр 1км2 жерге молшылығы

1 Көгершін Сизый голубь Columba livia Gm 331
2 Үй торғайы Домовый воробей Passer domesticus (L.) 74
3 Дала торғайы Полевой воробей P. montanus (L.) 58
4 Шымшық Большая синица P. major L. 57
5 Сауысқан Сорока Pica pica (L.) 21
6 Ала қарға Серая ворона C. cornix L. 20
7 Шауқарға Галка Corvus monedula (L.) 1
8 Кәдімгі суықторғай Обыкновенный снегирь Pyrrhula pyrrhula (L.) 1

Барлығы 563

Зерттелетін Қостанай қаласында құстар-
дың қыс мезгіліндегі максималды жиынтық 
көптігі біз 2022 жылғы ақпанда тоғыз қабат-
ты панельді және кірпіш құрылысты ауданда 
тіркелді- 563 дарақ/1км2 . Зерттелетін биотоп-
тың түрлік байлығы 8 түрден тұрады. Олар-
дың ішінде жалпы жиынтық молшылықтың 
тығыздығы басым түрлер: Көгершін-59%, Үй 
торғайы-13%, Дала торғайы-10%,Шымшық 
-10%. Фондық түрлерге: Сауысқан-4%, Ала 
қарға-4%. Фондық түрге- Шауқарға-0,2%, Кә-
дімгі суықторғай-0,2%.

Қостанай қаласында тоғыз қабатты панельді 
және кірпіш құрылыты аудандарда 2022 жыл-
дың қазан айында жүргізілген санақ құстардың 
максималды жиынтық көптігі 547 дарақ/1км2 . 
Зерттелетін биотоптың түрлік байлығы 6 түрден 
тұрады. Жалпы жиынтық молшылықтың тығыз-
дығы басым түрлер: Көгершін-65%, Шымшық 
-21%, Сауысқан-10%. Құстар популяциясының 
фондық түрлері- Дала торғайы-2%, Ақтұм-
сық-2% .

Аталған мезгілдердегі түрлердің алуантүрлі-
лігі 7-кестеде көрсетілген.

6-кесте – Тоғыз қабатты панельді және кірпіш құрылысты аудандар. 2022 жыл қазан айы санағы

№ Түр 1км2 жерге молшылығы
1 Көгершін Сизый голубь C. livia Gm. 355
2 Шымшық Большая синица P. major L. 117
3 Сауысқан Сорока Pica pica (L.) 57
4 Дала торғайы Полевой воробей P. Montanus (L.) 10
5 Ақтұмсық Грач Corvus frugilegus 8

Барлығы 547

7-кесте – 2022 жылдың күзгі және қысқы кезеңіндегі Қостанай қ. құстардың түрлік әртүрлілігі көрінісі

№ Түр

Маршруттар
1 2 3

К
үз

Қ
ы

с

К
үз

Қ
ы

с

К
үз

Қ
ы

с

1 Көгершін / Сизый голубь / Columba livia Gm + + + + + +
2 Үй торғайы / Домовый воробей / Passer domesticus (L.) + +
3 Дала торғайы / Полевой воробей /P. montanus (L.) + + + +
4 Шымшық / Большая синица / P. major L. + + + + +
5 Сауысқан / Сорока / Pica pica (L.) + + + + + +
6 Ала қарға / Серая ворона / C. cornix L. + + + + +
7 Шауқарға / Галка / Corvus monedula (L.) + + + +
8 Кәдімгі суықторғай / Обыкновенный снегирь / Pyrrhula pyrrhula (L.) + +
9 Қарақұс / Орлан-белохвост / Haliaeetus albicilla +

10 Ақтұмсық / Грач / Corvus frugilegus + +
11 Кіші дақты тоқылдақ / Малый пестрый дятел / Dendrocopos minor +
12 Ақ шымшық / Князек / Cyanistes cyanus +
13 Шетенді тоғай / Рябинник / T. pilaris L. +

7-кестенің деректері зерттеу кезеңінде жиі 
кездесетін түрлердің 7 түрі болғанын көрсетеді: 
сұр Көгершін, сауысқан, сұр қарға, үлкен шым-
шық, үй торғайы, дала торғайы. Қалған түрлер-
дің пайда болуы жылдың маусымына байла-
нысты. Қостанай қаласында кездесетін түрлер 
негізінен-құстардың синантропты, орманды 
және шалғынды жерлердің түрлері көші-қон 
барысында анда-санда кездеседі. Құстар олар-
дың тіршілік ету ортасы жеткіліксіз болса да 
қаланың жаңа аудандарын игеруде. Айта кету 
керек, көгершіндер әрқашан кездеседі, олар-
дың Қостанай қаласының мекендеу орындары-
на жоғары бейімделу қабілетімен түсіндіріледі. 
Көгершіндер қала үйлерінің архитектуралық 

ерекшеліктеріне байланысты қалада өмір сүру-
дің оңтайлы орнын тапты. Табиғатта үңгірлер-
де өмір сүретін көгершіндер қазіргі география-
лық жағдайларға бейімделіп, қоныстанатын 
түрге айналды. Көгершіндер көп қабатты үй-
лердің шатырларына қоныстанып, шатырдың 
астындағы дәстүрлі желдеткіш саңылаулардан 
өтіп кетті. Құстар шатырларды үңгірлер деп 
санайды және оларды антропогендік ортада 
оңтайлы жағдайларды тапқаннан гөрі ұя сала-
тын орын ретінде пайдаланады. Сондықтан кө-
гершіндер қаланың тұрғын аудандарында көп 
 қоныстанды.

Барлық ландшафтарды санап шыққанда кө-
гершіннің саны басым (Сурет 2). 

2-сурет – Барлық санақ жасалған маршруттағы көгершін дарақтарының саны

Көгершін кұстарының Қостанай қалада 
өздеріне оңтайлы орын тауып мекендеуі қала-
ның арихитектуралық ерекшеліктеріне байла-
нысты. Оның себебі-табиғатынан үңгірлерді 
мекен етекен көгершіндер, қазіргі география-
лық кеңестіктерге бейімделіп, селитибті түрге 
айналған. Олар, Қостанай қаласындағы ескі 
көп қабатты үйлерінің жоғарғы бөлігін құрай-
тын ауа алмасуды қамтамасыз ететін дәстүрлі 

вентеляциялық тесіктерді үңгір деп ойлап, сол 
тесіктерді ұясы ретінде қолданады, солай ант-
ропогендік ортада өзіне оңтайлы орта тапқан. 
Сондықтан көгершіндер тұрғын үйлер орна-
ласқан жерлерде көптеп қоныстанған. Зерт-
телетін кезеңде Қостанай қаласының аумағы 
бойынша жалпы құстар санының тығыздығы 
бойынша құс түрлерін салыстыру 3-суретте 
келтірілген.

3-сурет – Қыс және күз мезгілдеріндегі құстар санағының салыстырмалы көрінісі

3-суреттің деректері зерттелген уақытта ме-
кен орталарындағы құстар санының тығызды-
ғында айтарлықтай айырмашылықты көрсетеді. 
Жалпы нәтижелер бойынша, Тобыл өзенінің 
аңғарындағы жаңа қалалық саябақтардың эко-
логиялық жағдайында құстардың молшылығы 
төмен болды, бұл саябақтарда құстар тамақ үшін 

пайдаланатын жеміс беретін ағаштардың болуы-
на, бірақ ұйықтайтын үйлердің болмауына бай-
ланысты. Бірақ құстарды тамақтандыруға және 
тұрақтануға мүмкіндік беретін басқа мекендеу 
орындары биоәртүрліліктен алда. Жаңадан са-
лынған тұрғын үйлердің жанында көгершін-
дердің саны аз екені байқалды. Себебі, кейбір 

көпқабатты үйлердегі шатырдың астындағы 
саңылаулар МИБ (мүлік иелерінің бірлестігі) 
шешімдермен фанермен тығыз жабылған, сон-
дықтан көгершіндердің оларды ұя салатын орын 
ретінде пайдалану мүмкіндігі жоқ. Сондықтан 
мұндай үйлердің құстары шатырдың желдет-
кіштері әлі жабылмаған үйлері бар басқа аймақ-
тарға қоныс аударады деп күтіледі. 2022 жылғы 
есеп барысында Қостанай қаласында құстардың 
13 түрі тіркелген.

Қорытынды

Біріншіден, Қостанай қалалық құстарының 
биоалуантүрлілігіндегі маусымдық және кеңіс-
тіктік айырмашылықтар айтарлықтай. Күзде 
санаққа алынған құстардың тығыздығы (және 
саны) қысқы есептен 2 есе көп. Қаланың ескі 
аудандарда (1-маршрут) жаңа игерілген аудан-
мен салыстырғанда (2-маршрут) көгершіндер 
саны шамамен 14 есе артты. Сәулет алаңдары-
ның барлық түрлерінде (ландшафттарда) көгер-
шіндердің саны басым болып шықты.Есепке алу 
барысында антропогендік әсерге байланысты 
тіршілік ету ортасындағы түрлердің биоәртүр-
лілігінде айтарлықтай айырмашылықтар бар деп 
айтуға болады.

Екіншіден, зерттелетін кезеңдегі түрлердің 
әртүрлілігі 13 түрді құрайды және негізінен 

синантропты түрлермен анықталады. Құстар-
дың тіркелген орман және шабындық түрлері-
нің болуы олардың тамақ іздеп қала маңынан 
күнделікті қозғалуынан туындайды. Құстар-
дың басым түрлері көгершін, сауысқан, шым-
шық, ала қарға, үй торғайы, шауқарға, дала 
торғайы, ақтұмсық, ал аз кездескен түрлерге 
кіші дақты тоқылдақ, ақ шымшық, шетенді то-
ғай жатады.

Үшіншіден, Қостанай қалалық құрылысын-
дағы құстар санының маусымдық ауытқуының 
негізінде жатқан факторлар, маусымдықтан бас-
қа, құрылысты игеру уақыты, құрылыстың ты-
ғыздығы мен түрі, көпқабатты үйлерде шатыр 
астындағы жел өткіш саңылаулардың болуы 
(көпқабатты үйдің сәулет ерекшелігі), аулаларда 
жидек-жеміс ағаштарының болуы болып табы-
лады. 

Төртіншіден, қазіргі уақытта Қазақстанның 
әрбір қаласы бойынша хронологиялық дерек-
тер базасы бар деп айту қиын. Осылайша, бұл 
жұмыстың нәтижелері жыл сайынғы ұқсас 
зерттеулер барысында құрылатын Қостанай 
қаласының құстарды есепке алудың жалпы 
дерекқорының бөлігі болады. Қазақстандағы 
осындай хронологиялық зерттеулер болашақта 
орнитологиялық халықтың географиялық ке-
ңістіктегі фондық өзгерістерін бекіту үшін құн-
ды ақпарат береді.

